
XÜLASƏLƏRİN VƏ MƏQALƏLƏRİN HAZIRLANMA QAYDALARI: 

(Məruzə mətni və ya tezislərin hazırlanma qaydaları) 

 

 

Məruzə mətni və ya tezislər Azərbaycan, Türk, Qazax, Özbək, həmçinin, Rus 

və İngilis dillərində ola bilər. Məruzə mətni və ya tezislərdə onların yazıldığı dildə 

və ingilis dilində 4-5 açar söz olmalıdır. Məruzə mətni və ya tezislər əvvəllər heç 

yerdə dərc olunmamış orijinal tədqiqat olmalıdır.  

 

 

 

Tezislərin hazırlanma qaydaları: 

 

Tezislər Times New Roman, 11 Kegel şrifti ilə iki dildə hazırlanır. Tezis və 

məruzə mətnlərinin dili Azərbaycan, Türk, Qazax, Özbək, Rus və İngilis 

dillərindən istənilən biri ola bilər. Tezisin həcmi ən azı 200, ən çoxu 300 sözdən 

ibarət olmalıdır.  

 

Məruzə ediləcək dil hansı dil olacaqsa, xülasənin birinci dili həmin dil, ikinci 

dili isə ingilis dili olmalıdır. Məruzənin dili ingilis dili olduqda, onun xülasəsinin 

birinci dili ingilis dili, ikinci dili türk dili (Türkiyə türkcəsi) olmalıdır. 

 

Tezisdə istinadlar və ya biblioqrafiya tələb olunmur. Tezis bütünlüklə 

müəllifin öz fikirlərindən ibarət olmalı və daha öncə heç yerdə çap olunmamış 

orijinal tədqiqat olmalıdır.  

 

Tezisdə mövzu tam şəkildə əhatə olunmalı, istifadə edilən tədqiqatın metodları 

və üsulları, tədqiqatın struktur tərkibi qeyd edilməli, əldə edələn nəticələr yığcam 

şəkildə ifadə olunmalıdır. 

    

Tezisin müəllifi və ya müəllifləri haqqında tam məlumat (adı, soyadı, elmi adı, 

elmi dərəcəsi, iş yeri, vəzifəsi, ORCID kodu və e-mail adresi) sağa dayalı olmaqla 

adi şriftlə, tezisin adı isə ən çox 9 sözdən ibarət olmalı, qara (bold) şrift və baş 

hərflərlə verilməlidir, məsələn:  

Məruzə mətninin hazırlanma qaydaları: 

 

Məruzə mətnin hazırlanma qaydası ilə bağlı əsas tələblər tezislərin hazırlanma 

qaydası ilə eyni olmalıdır. Məruzə mətni Times New Roman, 11 Kegel şrifti ilə 

Azərbaycan, Türk, Qazax, Özbək, Rus və İngilis dillərindən istənilən birində 

hazırlana bilər. Məruzə mətnin ümumi həcmi (müəllif haqqında məlumat, tezis, açar 

söz və ədəbiyyat siyahısı da daxil olmaqla) ən azı 1500, ən çoxu 3000 sözdən ibarət 

olmalıdır. Şifahi məruzələrin ümumi müddəti 15 dəqiqə olmalıdır və heç bir halda 

bu həddi aşmamalıdır.   

 

Məruzənin dili Azərbaycan, Türk, Qazax, Özbək və ya Rus dili olduqda, onun 

tezisinin ikinci dili ingilis dili, məruzənin dili ingilis dili olduqda, onun tezisinin 

ikinci dili türk dili (Türkiyə türkcəsi) olmalıdır.  

 

Məruzə mətnin müəllifi (müəllifləri) haqqında məlumat və tədqiqatın adı ilə 

bağlı tələblər eynilə tezislərdə olduğu kimidir. Məruzə mətninin strukturu isə Giriş, 

Əsas hissə, Nəticə və Ədəbiyyat siyahısından ibarət olmalıdır. Ədəbiyyat siyahısı 

məruzə mətninin yazıldığı dilin əlifba siteminə uyğun şəkildə tərtib olunmalı, həmin 

ədəbiyyatlara istinadlar - müəlliflərin soyadı, əsərin nəşr ili və səhifə göstəricisi 

əsasında kodlaşdırılmalı və yuvarlaq mötərizədə verilməlidir, məsələn: (Əsgərov 

2015: 48) kimi, istinad edilən səhifə olmadıqda isə (Əsgərov 2015) kimi 

verilməlidir. Çoxmüəllifli əsərlərə istinadlar - müəlliflərin soyadı, əsərin nəşr ili və 

səhifə göstəricisi əsasında kodlaşdırılmalı və yuvarlaq mötərizədə verilməlidir, 

məsələn (Əsgərov, İsmayılova 2025: 210) kimi, istinad edilən səhifə olmadıqda isə 

(Əsgərov, İsmayılova 2025) kimi verilməlidir.  

 

Məruzə mətni A4 ölçülü səhifədə, hər iki tərəfə söykənmiş şəkildə (dolu 

sətirlərlə) yazılmalı sağ, sol, yuxarı və aşağıdan 2 sm boşluq buraxılmalıdır. Əl ilə 

tire qoyaraq sətirdən sətirə keçmək olmaz.  

 

Simpoziuma göndərilən tezis və məruzə mətnləri Təşkilat komitəsi tərəfindən 

orijinallıq, mövzuya və texniki tələblərə uyğunluq baxımından ilkin yoxlamadan 

keçirilir. Bu tələblərə uyğun gəlməyən yazılar dərhal kənarlaşdırılır.  

Texniki tələblərə cavab verən yazılar iki ekspert tərəfindən qiymətləndirilir. 

Hər iki ekspertin rəyi mənfi olarsa, yekun rəy mənfi olur. İki ekspertdən birinin rəyi 

mənfi olarsa, həmin yazı daha bir ekspertə göndərilir. Üç ekspertdən ikisinin rəyi 

mənfi olarsa yekun rəy mənfi, iki rəy müsbət olarsa yekun rəy müsbət olur.  

Ekspertlər düzəliş etməklə bağlı təklif verərsə, həmin düzəlişin edilməsi 

məqsədi ilə yazı müəllifinə göndərilir. Düzəlişdən sonra həmin yazı eyni qayda ilə 

təkrar yoxlamadan keçirilir.  

 

 

 

 

 

 


